
Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

interacted with each other in solving issues related to the development of agricultural crops, and the research 
results were under the strict control of the Soviet government. 

Annotatsiya. Sovet hukumati qishloq xoʻjaligi sohasidagi muammolarni oʻrganish uchun ilmiy tadqiqot institutlari 
va tashkilotlarini yaratdi, chunki bu muammolarni hal qilish Oʻzbekiston SSRda qishloq xoʻjaligini rivojlantirishga 
yordam berdi. Maqolada ilmiy-tadqiqot institutlarining tavsiyalari parcha-parcha boʻlib bajarilganligi va koʻpincha 
mahalliy maʼmuriyat tomonidan eʼtiborsiz qoldirilganligi toʻgʻrisida dalillar keltirilgan. Joylarda maʼmuriyat 

natijalari Sovet hukumatining qattiq nazorati ostida edi. 

Kirish.  

Oʻrta Osiyo oʻlkasining paxtasiga boʻlgan qiziqish Rossiya imperiyasi, keyinchalik Sovet 

hokimiyati tomonidan bu yerda paxta navlarini oʻrganish, iqlimni oʻrganish, yangi navlarni 

ixtiro qilish ishlarini tezlashtirib yubordi. 1929-yil Toshkentda Lenin ordenli Butunittifoq 

paxtachilik ilmiy-tadqiqot instituti (SoyuzNIXI) Oʻrta Osiyoda paxtachilik masalalari bilan 

shugʻullanadigan barcha ilmiy tashkilotlarni birlashtirgan Butunittifoq paxtachilik ilmiy – 

tadqiqot instituti tashkil etildi.  

Muhokama. 

Sovet hukumatining 1934-yil 29-avgustdagi “Paxtachilikda urugʻchilik ishlarini 

yaxshilash chora-tadbirlari haqida”gi farmoyishidan kelib chiqib, institutda 1937-yilga qadar 

Amerika, Misr, mahalliy paxta navlari, ingichka va oʻrta tolali navlar tadqiq etildi. Bu ishlarda 

markaz xodimlaridan S.S.Kanash, P.V.Mogilnikov, G.S.Zaysev, Ya.D.Nagibin, R.R.Shrederlar faol 

boʻldilar. Paxta navlarini oʻrganadigan maydonlar ham ajratilib, 1937-yilga kelganda Markaziy 

seleksiya stansiyasining tajriba maydonlari 1 mln.ga.ga etdi[1; b.13]. Butunittifoq paxtachilik 

ilmiy-tadqiqot instituti  tarkibida boʻlgan Markaziy seleksiya stansiyasining oʻzi ham  

1929-1931-yillarda SSSR mustaqil paxtachiligini shakllantirish maqsadida seleksiya – 

urugʻchilik ishlarini qayta koʻrib chiqish bilan shugʻullandi[2; b.9]. Bugʻdoy ekinlarini oʻrganish 

bilan 1938-yilgacha shugʻullandi. 

Shuningdek oʻlkada qishloq xoʻjaligining boshqa tarmoqlarini ham rivojlantirishga 

eʼtibor qaratildi. 1924-yilda paxtachilikni mexanizatsiyalashni rivojlantirish masalasida 

V.Lenin dekret imzoladi. Qishloq xoʻjaligida mashinasozlikni rivojlantirish maqsadida 

Oʻzbekiston SSRda mashina – tajriba stansiyalari ochildi. 

1931-1932-yillarda Butunittifoq qishloq xoʻjaligini mexanizatsiyalash institutining Oʻrta 

Osiyo paxtachilik boʻlimi qoshida Oʻrta Osiyoda paxtachilikni mexanizatsiya va 

elektrifikatsiyalash stansiyasi ochildi. Keyinchalik stansiya Butunittifoq paxtachilik ilmiy – 

tadqiqot instituti (SoyuzNIXI) tarkibiga oʻtkazildi va paxtachilik agrotexnikasi va 

mexanizatsiyasi Markaziy stansiyasi deb atala boshladi[3; b.3]. Qishloq xoʻjaligining boshqa 

tarmoqlarini ham rivojlantirishga eʼtibor qaratildi. 

Masalan, 1911-yilda entomolog olim V.I. Plotnikov Toshkentda Turkiston entomologik 

stansiya ochdi. Stansiyaning bogʻdorchilikda chigirtka, qurt-qumursqa, kemiruvchilarga qarshi 

kurash olib borish ishlarini olib bordi.  1925-yilda Turkiston entomologik stansiya Oʻzbek 

oʻsimliklarni himoya qilish markazi (UzSTAZRA) ochildi. Markaz tarkibiga Buxorodagi 

Shirabudin, Xiva boʻlimlari hamda Ozarbayjon SSR, Turkmaniston SSRdagi markazlar kiritildi. 

1912-yilda Samarqandning Kattaqoʻrgʻon shahrida Milyutin davlat seleksiya stansiyasi tashkil 

etildi[4; b.76]. Stansiya bugʻdoy navlarini yaxshilash va respublikaning yomgʻirli  yerlarida 

ekiladigan qishloq xoʻjalik ekinlarini oʻrganish bilan shugʻullandi[5; b.77]. Oʻzbek guruch tajriba 

stansiyasi 1932-yilda tashkil etildi. Stansiyaning vazifasi yangi guruch navlarini yaratish, uning 

chidamliligini oʻrganishdan iborat boʻldi. Natijada guruchning 15 ta yangi navlari yaratildi, 

ularning 8 tasi Oʻzbekiston SSRdan tashqari Tojikiston SSR, Turkmaniston SSR, Qozogʻiston 

SSR, Ozarbayjon SSR, Ukraina SSRda ham ekila boshladi[6; b.78].  

Oʻzbek guruch tajriba stansiyasi 1957-yilda Oʻzbekiston SSRdagi yangi guruch 

navlarining 8 foizi Oʻzbek guruch tajriba stansiyasi tomonidan taqdim etildi. Stansiya 

tomonidan makkajoʻxori navlari ham oʻrganildi[7; b.78].  

1929-yilda UzSTAZRAda N.Z.Zaprometov boshchiligida paxta kasalligi va 

zararkunandalarga qarshi kurash maxsus boʻlimi ochildi. 1931-yilda stansiya SoyuzNIXI 

tarkibiga kiritilib, SoyuzNIXI oʻsimliklarni himoya qilish markaziy stansiyasi (STAZRA 

SoyuzNIXI) deb ataldi[8; b.8]. Oʻzbek sabzavot-kartoshka tajriba stansiyasi 1933-yilda tashkil 

etilgan boʻlib, u mexanizatsiya ishlarini amalga oshirish bilan kartoshkaning keng ishlatishga 

erishish, sabzavot-poliz mahsulotlarini yetishtirishda agrotexnik ishlarning ilmiy-texnik 

jihatlarini tahlil qilish, respublika iqlimi, hududini oʻrgangan holda sabzavot-kartoshka 

mahsulotlarini yangi navlarini yaratish kabi vazifalarni bajardi. Stansiya kuzga, qishki, bahorgi 

sabzavot-kartoshka mahsulotlarini yetishtirishning agrotexnik tadbirlarini oʻrganib, ochiq 

yerlarda erta pishar navlarni yaratish borasida tajribalar oʻtkazib keldi. Stansiya Turkiston 

qishloq xoʻjalik tajriba stansiyasi, Oʻzbek meva stansiyasi deb nomlanib, uning tarkibida 

Samarqand seleksiya mevali (plodovaya) va Oʻzbek uzumchilik stansiyasi, keyinchalik 

Uzumchilik instituti tashkil etildi[9; b.74]. 

Natija. 

1965-yil KPSS MQning mart plenumidan soʻng 1965-yil 26-mayda Oʻzbekiston SSR KP 

MQning XVII plenumi boʻlib oʻtdi. Unda qishloq xoʻjaligini yanada rivojlantirish sohasida 

Oʻzbekiston partiya tashkilotining vazifalari belgilandi. Belgilangan vazifalar qatorida 

Oʻzbekiston SSR Qishloq xoʻjalik ministrligi, ilmiy tadqiqot institutlari va tajriba 

stansiyalarining rahbarlari hamda boshlangʻich partiya tashkilotlariga ilmiy tadqiqot 

ishlarining saviyasi va samaralarini oshirishni, ilmiy xodimlarning eʼtiborini Oʻzbekistonning  

tabiiy va iqtisodiy zonalariga muvofiq boʻlgan agrotexnika va zootexnika choralarini ishlab 

chiqish va takomillashtirishga, paxta va boshqa qishloq xoʻjalik ekinlarining tez pishar, sifatli 

va serhosil yangi navlarini yetishtirishga, oʻgʻitlar, gerbitsidlar defoliantlardan va oʻsimliklarni 

zararkunandalar hamda kasalliklardan himoya qiluvchi vositalaridan samarali foydalanish 

masalalariga, xususan paxta viltiga qarshi kurash choralarini ishlab chiqishga, qishloq 

xoʻjaligini mexanizatsiyalash va elektrlashtirishni yanada rivojlantirish, sugʻorish texnikasi, va 

yerlarning melioratsiyasini takomillashtirish, qishloq xoʻjaligidagi chorva mollarini urchitish, 

parvarish qilish va boqish, chorva,  mol va parrandalarning eng mahsuldor zotlarini vujudga 

keltirish, mehnat unumdorligini oshirish hamda mahsulot tannarxini kamaytirish masalalariga 

jalb etishni topshirdi[10; b.3]. 

Xalq xoʻjaligida fan, texnika, texnologiya sohasida erishilgan yutuq-lardan foydalanish, 

rivojlangan davlatlar tajribasini qoʻllash masalasida ham maʼmuriyatchilik bilan bogʻlangan 

jiddiy toʻsiqlar yuzaga keldi. 

Maʼlum boʻlishicha, mamlakatda 1976-yildan 1980-yilgacha fan taraq-qiyotining eng 

muhim va yangi yoʻnalishlar boʻyicha 2000 ta kompleks dastur ishlab chiqildi. Bu dastur 6 

mingdan ortiq aniq mavzularni oʻz ichiga oldi[11; b.101]. Mamlakat olimlari qoʻlga kiritgan 

ilmiy muvaffaqiyatlariga chet davlatlarda ham qiziqish katta boʻlsada, bu davrda chuqur tomir 

otgan maʼmuriyatchilik va rasmiyatchilik bunday yutuqlarni tez va samarali hal etishga, 

yangiliklarni ishlab chiqarishga joriy etishga yoʻl bermadi. 

Shu sababli ilmiy asoslangan ishlab chiqarish oʻrniga yillar davomida xalq xoʻjaligi 

tarmoqlari markazdan berilgan koʻrsatmalar asosida koʻr-koʻrona rivojlantirildi. Ayni paytda, 

ishlab chiqarishda band boʻlgan mutaxassislarni emas, balki ishchilarning ham bilimlarini 

koʻtarish, ularga maʼlum ijtimoiy, moddiy, maʼnaviy sharoitlar yaratish, yetarli bilim, malaka 

shakllantirish va bularsiz fan, texnika sohasidagi yutuqlardan foydalanish mumkin emasligini 

jahon tajribasi ham koʻrsatib turar edi. 

1978-yil 17-may kuni V.I.Lenin nomli Butunittifoq Qishloq xoʻjalik fanlari 

akademiyasida “Turkistonni sugʻorish ishlarini tashkil etish toʻgʻrisidagi Dekreti imzolangan 

kunning 60-yilliga bagʻishlangan sessiyasi” boʻlib oʻtdi. Sessiyada VASXNIL prezidenti 

P.Lobanov raisligida oʻtgan bu yigʻilishda Dekret va Oʻrta Osiyo respublikalari hamda 

Qozogʻistonda sugʻoriladigan dehqonchilikni rivojlantirish haqida, sugʻoriladigan 

dehqonchilikda fan-texnikani taraqqiy ettirish haqida paxtachilikda sugʻoriladigan yerlardan 

foydalanish samaradorligini oshirishning agrotexnika asoslari xususida va sugʻoriladigan 

dehqonchilikni rivojlantirish toʻgʻrisidagi masalalar koʻrib chiqildi [12; b.45]. “Sotsialistik” 

jamiyatni rivojlantirish iqtisodiy muammolarni hal etishda fan-texnika taraqqiyotining rolini 

oshirish, ilmiy-texnika jamoatchiligini kuchini xalq xoʻjaligiga safarbar etish maqsadida 

Oʻzbekiston SSR KP MQ ham respublika partiya organlari huzurida texnika taraqqiyotiga yoʻl 

ochish, fan-texnika yutuqlarini joriy etishdagi toʻsqinliklarni bartaraf etishda koʻmaklashadigan 

fan-texnika taraqqiyotiga koʻmaklashuvchi kengashlar tuzildi. Tabiiyki, ular partiya komitetlari 

bilan hamkorlikda asosan yigʻilishlar oʻtkazar va qarorlar qabul qilar edi [13; b.12]. Umuman, 

1976-1980 va 1981-1983-yillarda Oʻzbekiston SSR FA ilmiy – texnik muammolarni 

kengaytirish dasturiga koʻra tabiatni muhofaza qilish, kam chiqindili hamda chiqindisiz 

texnologiyalar bilan Fanlar Akademiyasining Yadro fizikasi, Kibernetika, Oʻsimliklar kimyosi, 

Oʻsimliklar biologiyasi, Mikrobiologiya institutlari shugʻullandi.  

1981-yil 10-dekabrda Oʻzbekiston SSR KP MQ va Oʻzbekiston SSR Ministrlar Sovetining 

“KPSS XXVI syezdi talablarida asosida respublika kolxoz va sovxozlarida mineral oʻgʻitlar va 

pestitsidlarni ishlatishning samaradorligini oshirish haqida”gi qarori chiqdi. Unda belgilangan 

vazifalardan kelib chiqib, VASXNILning Oʻrta Osiyo boʻlimiga yuqoridagi qarorni bajarish 

boʻyicha topshiriqlar berildi. Ulardan kelib chiqib, 1982-yil 28-29-may kunlari VASXNIL 

Prezidiumida “Paxtachilikda oʻgʻitlarni ishlatish samaradorligini oshirishning ilmiy asoslari”, 

“Oʻgʻitlarni tayyorlash va ishlatishning mashina va mexanizmlarni tayyorlash mexanizmlari” 

mavzusidagi masalalar koʻrib chiqildi. 

Oʻsimliklarni himoya qilish maqsadlarida ham o‘rinli edi. Shu maqsadda Respublikada 

oʻsimliklarni himoya qiladigan xizmatlar ochilib, karantin punktlari, oʻsimliklarni himoya qilish 

stansiyalari, signalizatsiya postlari, zararkunandalarga qarshi kurashuvchi 

mexanizatsiyalashgan otryadlar va laboratoriyalarda 10 mingdan ziyod entomolog, fitapotolog 

va boshqa mutaxassislar ishladi. Respublikada 11 ta zona agrokimyo laboratoriyasiga ega 

boʻlgan agrokimyo xizmati barpo etildi. Ular 2 mln. 175 ming gektar sugʻoriladigan maydonda 

tekshiruv olib borib, tuproq agrokimyo kartogrammalarini tuzishdi, tuproq unumdorligini va 

qishloq xoʻjalik ekinlari hosildorligini oshirishga doir tavsiyalar ishlab chiqildi. Bu tavsiyalar 

shunchaki qolib ketdi, masalan, oʻgʻit solish normalari hamma vaqt ham ilmiy talablarga javob 

bermadi[14; 16-b]. 

Oʻzbekiston KP MQning 1981-yil 10-dekabr 949-son “KPSS XXVI syezdi talablaridan 

kelib chiqib, respublika kolxoz va sovxozlarida mineral oʻgʻitlarni saqlash va samarali ishlatish 

haqida”gi qarori chiqdi. Bu qaror asosida VASXNILning Oʻrta Osiyo boʻlimi filialining farmoyishi 

chiqdi va ilmiy-tadqiqot tashkilotlariga topshiriqlar berildi. 

1981-yil 28-29-iyun kunlari VASXNILning Oʻrta Osiyo boʻlimi filiali Prezidiumi boʻlib 

oʻtdi. Unda “Paxtachilikda mineral oʻgʻitlarni ishlatishni oshirishning ilmiy aspektlari”, 

“Oʻgʻitlashni amalga oshirishda mashina va mexanizm apparatlarini tayyorlash” toʻgʻrisidagi 

masalalar koʻrib chiqildi. Bu masala boʻyicha oʻgʻitlash ishlarida ilmiy-tadqiqot, konstruktorlik 

ishlarini bajarishning aniq chora-tadbirlari haqida bir qator vazifalar belgilandi. Jumladan, 

VASXNILning Oʻrta Osiyo boʻlimi 1981-1985-yillarga 7,6 ming tonna mineral oʻgʻit sigʻadigan 

omborxonalar qurish, 1982-yilda Qashqadaryo oblastining Maymaloq sovxozida 0,5 ming 

tonna, Surxondaryo oblastining R.R. Shreder nomidagi NPO eksperimental xoʻjaligida 1,0 ming 

tonna mineral oʻgʻit sigʻadigan omborxonalar qurish belgilandi. VASXNILning Oʻrta Osiyo 

boʻlimi qoshidagi institutlarining eksperimental xoʻjaliklarida mineral oʻgʻitlarni ishlatish va 

ishlab chiqishning qattiq nazorat ostidagi metodikasi ishlab chiqildi. Bu xoʻjaliklarda turli 

ekinlarni oʻgʻitlashning natijalari aks etgan  “Maydonlar tarixi” daftari yuritildi[15; 69-b]. 

VASXNILning Oʻrta Osiyo boʻlimi va SoyuzNIXI hamda boshqa ilmiy tadqiqot institutlari 

bilan hamkorlikda mineral oʻgʻitlarni taqsimlash-ning yagona metodikasi ishlab chiqildi. Bu 

metodikani ishlab chiqishdan avval tuproq tarkibi, qishloq xoʻjalik ekinlarining hosildorligi 

oʻrganib chiqildi. Yangi oʻzlashtiriladigan yerlardan ingichka tolali paxta yetishtirish uchun 

yerlar ajratildi. SoyuzNIXI va Uzselxozximiya bilan hamkorlikda oʻgʻitlarni ishlatishning rejasi 

va ulardan foydalanish boʻyicha kadrlarni oʻqitish yoʻlga qoʻydi. Agroximiyaning turli jihatlari, 

paxtani oʻgʻitlashning fiziologiyasi, paxtachilikda oʻgʻitlarni ishlatishning samaradorligini 

kabilar oʻrganib chiqildi. Oʻgʻitlarni ishlatish boʻyicha aniq tavsiyalar taqdim etildi. Kaliyli va 

fosforli oʻgʻitlar va mikro-elementlarni ishlatishning agrokimyoviy tuproq kartalari ishlab 

chiqildi. Paxta hosildorligini oshirish maqsadida, paxtachilikni intensifikatsiyalash paxta – beda 

va boshqa xil almashlab ekishlar bilan bogʻliq boʻldi. SoyuzNIXI ishlab chiqqan almashlab 

ekishlar paxtachilik bilan shugʻullanadigan 2,6 mln. gektar yer joriy qilindi[16; 4-b]. 

Oʻzbekiston SSR Ministrlar Sovetining 1983-yil 16-sentyabrdagi 535 -son “Respublikada ilmiy-

texnik maʼlumotlarni va NOT [17; 14-b] faoliyatini yaxshilash haqida”gi qarori chiqdi. Unda 

NOTning ministrliklar, tashkilotlar, ishlab chiqarish birlashmalari, iqtisodiy eksperimentlar 

oʻtkazishda, attestatsiya va ishchi oʻrinlarini ratsionalizatsiya qilish, ish haqini 

normallashtirish, moddiy resurslarni tejash, mehnatni tashkil etishda brigada formalarini 

tashkil etish, sotsialistik musobaqalarni boshqarish, xoʻjalik hisobini takomillashtirish, ishlab 

chiqarish va mahsulot sifatini nazorat qilish, ishlab chiqarish samaradorligini oshirish kabilarni 

nazorat qilib belgilab berildi. Biroq, NOTlarning ilmiy isbotlangan asoslari, tashkilotlarda 

NOTning faoliyati juda sayoz boʻldi. Oʻzbekiston SSR Ministrlar Sovetining fan boʻlimi bergan 

maʼlumotnomaga koʻra korxonalarda ilmiy isbotlangan ishlab chiqarish usullari texnik-

iqtisodiy natija, ishlab chiqarishni oshirish, intizomni oshirish, ishlab chiqarishni 

mexanizatsiyalash va avtomatlashtirish yoʻli qoʻl mehnatini kamaytirish kabilarda oʻz natijasini 

bermadi.  

Hatto, Oʻzbekiston SSR Yengil sanoat vazirligi, Oʻzbekiston SSR Oziq-ovqat sanoati 

vazirligi, Oʻzbekiston SSR Qurilish vazirligiga NOT umuman kiritilmadi. Oʻzagropromstroyda 

ham NOTning faoliyati sezilmadi. Masalan, 1985-yilda Qoraqalpogʻiston ASSRda 1-raqamli 

Uzagroprostroyda 42 foiz ishchilar qamrab olingan boʻlsa, NOTning ilmiy ishlanmalari 4-68 

rublni tashkil etib, mehnatga ketadigan sarf kuniga 0,54 kishini tashkil etdi[18; 10-21-var].  

Yuqoridagilarga koʻra shuni aytishimiz mumkinki Sovet hukumati  Oʻzbekiston SSRda 

qishloq xoʻjalikni rivojlantirishda koʻpgina muammolarga duch keladilar va shu maqsadda 

ularni yechimini topish uchun  ilmiy – tadqiqot instituti va tashkilotlarni tashkil etadi. Sovet 

hokimiyati tomonidan paxta yetishtirishni koʻpaytirish, uning sifatini oshirish va paxta 

yetishtirishda yangi texnologiyalarni joriy yetishga katta qiziqish boʻlganidan dalolat beradi. 

Shu maqsadda Oʻrta Osiyoda paxtachilik masalalari bilan shugʻullanadigan barcha ilmiy 

tashkilotlarni birlashtirgan Butunittifoq paxtachilik ilmiy – tadqiqot instituti tashkil etildi. 

Butunittifoq paxtachilik ilmiy – tadqiqot institutida faoliyat olib borgan olimlar Oʻrta Osiyoda 

paxtachilik masalalari bilan shugʻullangan va natijada yangi texnologiyalarni qoʻllanish 

boʻyicha takliflarni berganlar. 

Xulosa.  

Binobarin, Sovet hukumati Oʻrta Osiyo va ayniqsa, don, paxta kabi qishloq xoʻjaligi 

ekinlariga boy boʻlgan Oʻzbekiston SSR yerlarini oʻrganishdan manfaatdor edi. Shuni taʼkidlash 

kerakki, Sovet hukumati paxtachilikni rivojlantirishga alohida eʼtibor qaratdi — hududlarning 

rivojlanishini nazorat qilish uchun butun qoʻmitalar, xalq xoʻjaligi majmualari va ilmiy-tadqiqot 

institutlari tuzildi.  

Yuqoridagilardan kelib chiqib, xulosa qilish mumkinki, SIKP Markaziy Komiteti partiya 

rahbariyati paxtachilik ilmiy-tadqiqot instituti va paxta yetishtirish sohasidagi tadqiqotlar 

bilan shugʻullanuvchi boshqa birlashmalar faoliyatiga qonuniy ravishda, nooʻrin aralashdi. 

Oʻzbekiston SSR Paxtachilik ilmiy-tadqiqot instituti va paxtachilik sohasidagi tadqiqotlar bilan 

shugʻullanadigan boshqa birlashmalarning tadqiqotlari natijasida paxta ekinlarini koʻpaytirish 

va sifatini yaxshilash boʻyicha takliflar ishlab chiqildi, ammo, joylardagi maʼmuriyat tomonidan 

rejani amalga oshirishga qatʼiy talablar qoʻyilganligi sababli koʻpgina ilmiy ishlar takliflari 

amalga oshmagan. 

